
ቃል ኣሰናዳኢቃል ኣሰናዳኢ
መበል 50 ዓመት ዝኽሪ ምምስራት ቤት ትምህርቲ ሰውራ፡ ኣብ ዝኽበረሉ ወርሒ ኢና መበል 50 ዓመት ዝኽሪ ምምስራት ቤት ትምህርቲ ሰውራ፡ ኣብ ዝኽበረሉ ወርሒ ኢና 
ዘሎና። በዚ ኣጋጣሚ ታሪኻዊ ድሕረ ባይታ ቤት ትምህርቲ ሰውራን ኣብ ታሪኽ ምምዕባል ዘሎና። በዚ ኣጋጣሚ ታሪኻዊ ድሕረ ባይታ ቤት ትምህርቲ ሰውራን ኣብ ታሪኽ ምምዕባል 
ዘመናዊ ሃገራዊ ትምህርቲ ኤርትራን ዝነበሮ ግደን ተመሊስካ ምርኣይን ኣገዳሲ ይኸውን። ዘመናዊ ሃገራዊ ትምህርቲ ኤርትራን ዝነበሮ ግደን ተመሊስካ ምርኣይን ኣገዳሲ ይኸውን። 
ናይ ሎሚ ሕታም መጽሔት መንእሰይ፡ ንቤት ትምህርቲ ሰውራን ካብቲ ቤት ትምህርቲ ናይ ሎሚ ሕታም መጽሔት መንእሰይ፡ ንቤት ትምህርቲ ሰውራን ካብቲ ቤት ትምህርቲ 
ክንቀስሞ ዝግባእ ዓብዪ ምህሮ እንታይ ክኸውን ከም ዝኽእልን ብዘዘኻኽር ትሕዝቶ ፈሊማ ክንቀስሞ ዝግባእ ዓብዪ ምህሮ እንታይ ክኸውን ከም ዝኽእልን ብዘዘኻኽር ትሕዝቶ ፈሊማ 
ኣላ። ከምቲ ክቡር ፕረዚደንት ኢሳይያስ ኣፈወርቂ ብኣጋጣሚ ብሩራዊ ኢዮቤልዩ ምምስራት ኣላ። ከምቲ ክቡር ፕረዚደንት ኢሳይያስ ኣፈወርቂ ብኣጋጣሚ ብሩራዊ ኢዮቤልዩ ምምስራት 
ቤት ትምህርቲ ሰውራ (ነሓሰ 2001) ኣብ ዘካየዶ ቃለ-መሕትት ዝገለጾ፡ ዝኽሪ ምምስራት ቤት ትምህርቲ ሰውራ (ነሓሰ 2001) ኣብ ዘካየዶ ቃለ-መሕትት ዝገለጾ፡ ዝኽሪ ምምስራት 
ቤት ትምህርቲ ሰውራ፡ ትራኸበሉ፡ ሓድሕዳዊ ተመክሮ ትለዋወጠሉ፡ ብዛዕባ ኵነታት ሃገር ቤት ትምህርቲ ሰውራ፡ ትራኸበሉ፡ ሓድሕዳዊ ተመክሮ ትለዋወጠሉ፡ ብዛዕባ ኵነታት ሃገር 
ትዝትየሉ፡ ወዘተ. ኣጋጣሚ’ዩ። ኩሎም  መምህራን፡ ተመሃሮን ኣለይትን ናይ’ቲ ቤት ትምህርቲ ትዝትየሉ፡ ወዘተ. ኣጋጣሚ’ዩ። ኩሎም  መምህራን፡ ተመሃሮን ኣለይትን ናይ’ቲ ቤት ትምህርቲ 
ዝነበሩ ከኣ፡ ኣኣብ ዘለውዎ ከባቢ ንዝርከቡ መንእሰያትን ተመሃሮን ምህሮ ብዘቕስም መገዲ ዝነበሩ ከኣ፡ ኣኣብ ዘለውዎ ከባቢ ንዝርከቡ መንእሰያትን ተመሃሮን ምህሮ ብዘቕስም መገዲ 
ተመኩሮኦም ከካፍሉ ይግባእ።ተመኩሮኦም ከካፍሉ ይግባእ።

ውልቃውን ሓባራውን ረብሓታት ትምህርቲ ርእሰ ግሉጽ እዩ። ትምህርቲ ንውልቀ-ሰብ ናይ ውልቃውን ሓባራውን ረብሓታት ትምህርቲ ርእሰ ግሉጽ እዩ። ትምህርቲ ንውልቀ-ሰብ ናይ 
መጻኢኡ መፍትሕ እዩ። ሰባት ውልቃዊ ሸቶታቶምን ሕልምታቶምን ክጭብጡ ትምህርቲ ወሳኒ መጻኢኡ መፍትሕ እዩ። ሰባት ውልቃዊ ሸቶታቶምን ሕልምታቶምን ክጭብጡ ትምህርቲ ወሳኒ 
ረቛሒ እዩ። ትምህርቲ ከመይ ተንብብን ከመይ ትጽሕፍን ጥራይ ዘርኢ ኣይኮነን። ትምህርቲ ረቛሒ እዩ። ትምህርቲ ከመይ ተንብብን ከመይ ትጽሕፍን ጥራይ ዘርኢ ኣይኮነን። ትምህርቲ 
ኣተሓሳስባኻ ዘስፍሕ፡ ጸገማት ዝፍትሕሉ ክእለታት ዘቕስም፡ መሃዝነትካን ኣፍራይነትካን ኣተሓሳስባኻ ዘስፍሕ፡ ጸገማት ዝፍትሕሉ ክእለታት ዘቕስም፡ መሃዝነትካን ኣፍራይነትካን 
ዘዕቢ፡ ጣዕሚ ሂወት ከተስተማቕር ዝሕግዝ፡ ውልቃዊ ዕቤት ክትጭብጥ ዘኽእል ሜላ እዩ። ዘዕቢ፡ ጣዕሚ ሂወት ከተስተማቕር ዝሕግዝ፡ ውልቃዊ ዕቤት ክትጭብጥ ዘኽእል ሜላ እዩ። 
ምስ ከባቢኻን ሕብረተሰብካን ብግቡእ ተሳኒኻ ንኽትከይድ፡ ክብርታትካን እምነታትካን ምስ ከባቢኻን ሕብረተሰብካን ብግቡእ ተሳኒኻ ንኽትከይድ፡ ክብርታትካን እምነታትካን 
ከተስተማቕር፡ ውልቃዊ ጥዕናኻ ከተውሕስ፡ ሞራላውን ዲስፕሊናውን ስብእናኻ ከተረጋግጽ ከተስተማቕር፡ ውልቃዊ ጥዕናኻ ከተውሕስ፡ ሞራላውን ዲስፕሊናውን ስብእናኻ ከተረጋግጽ 
ትምህርቲ ወሳኒ ግደ ኣለዎ። ብዘይካ’ዚ ትምህርቲ ኣብ ስራሕ ዓለም ተደለይቲ ክእለታት ትምህርቲ ወሳኒ ግደ ኣለዎ። ብዘይካ’ዚ ትምህርቲ ኣብ ስራሕ ዓለም ተደለይቲ ክእለታት 
ብምዕጣቕ ምንጪ ቁጠባዊ ውሕስነትን ርጉእ መነባብሮን እዩ። ብመንጽር ንሕብረተሰብ ብምዕጣቕ ምንጪ ቁጠባዊ ውሕስነትን ርጉእ መነባብሮን እዩ። ብመንጽር ንሕብረተሰብ 
ዝህቦ ረብሓ ክረአ እንከሎ ድማ፡ ትምህርቲ መሰረታዊ መሳርሒ ንዘላቒ ልምዓት እዩ። ኣብ ዝህቦ ረብሓ ክረአ እንከሎ ድማ፡ ትምህርቲ መሰረታዊ መሳርሒ ንዘላቒ ልምዓት እዩ። ኣብ 
ኣጋጣሚ’ዚ፡ ተመሃሮን መምህራንን ኣብ ክረምታዊ ዕረፍቲ ጸኒሖም፡ ሓድሽ ዓመተ ትምህርቲ ኣጋጣሚ’ዚ፡ ተመሃሮን መምህራንን ኣብ ክረምታዊ ዕረፍቲ ጸኒሖም፡ ሓድሽ ዓመተ ትምህርቲ 
2026/2027 ኣብ ዝጅምርሉ ቅንያት፡ ብዛዕባ ኣገዳስነት ትምህርቲ ኣብዚ ዘለናዮ ዘመን፡ 2026/2027 ኣብ ዝጅምርሉ ቅንያት፡ ብዛዕባ ኣገዳስነት ትምህርቲ ኣብዚ ዘለናዮ ዘመን፡ 
ብፍላይ ድማ ብደረጃ ዓለም ኣካታዒ ኮይኑ ንዘሎ ጉዳይ ሰብ ሰርሖ ብልሕን ትምህርትን ብፍላይ ድማ ብደረጃ ዓለም ኣካታዒ ኮይኑ ንዘሎ ጉዳይ ሰብ ሰርሖ ብልሕን ትምህርትን 
ብዝምልከት፡ መጽሔት መንእሰይ ሒደት ሓሳባት ወስ ኣቢላ። ብዝምልከት፡ መጽሔት መንእሰይ ሒደት ሓሳባት ወስ ኣቢላ። 

ኣብ ህይወትና ብብዙሓት ኣብያተ ትምህርቲ ኢና እንሓልፍ። ኩሉ ከም ዝፈልጦ እታ ቀዳመይቲ ኣብ ህይወትና ብብዙሓት ኣብያተ ትምህርቲ ኢና እንሓልፍ። ኩሉ ከም ዝፈልጦ እታ ቀዳመይቲ 
ቤት ትምህርቲ ስድራቤት እያ። ድሕሪኣ ስዒቡ ዝመጽእ ንባህርያትና ዝሰርዕ ፍልጠት ቤት ትምህርቲ ስድራቤት እያ። ድሕሪኣ ስዒቡ ዝመጽእ ንባህርያትና ዝሰርዕ ፍልጠት 
እንቐስመሉ ቤት ትምህርቲ ኸኣ እቲ እንዓብየሉ ከባቢ እዩ። ድሕሪ ስድራቤትን እንዓብየሉ እንቐስመሉ ቤት ትምህርቲ ኸኣ እቲ እንዓብየሉ ከባቢ እዩ። ድሕሪ ስድራቤትን እንዓብየሉ 
ከባብን ስዒቡ ዝመጽእ ቤት ትምህርቲ፣ እቲ ካብ ቅድመ ትምህርቲ ጀሚሩ ክሳብ ላዕለዋይ ከባብን ስዒቡ ዝመጽእ ቤት ትምህርቲ፣ እቲ ካብ ቅድመ ትምህርቲ ጀሚሩ ክሳብ ላዕለዋይ 
ደረጃ ትምህርቲ ዝዝርጋሕ ስሩዕ ኣካዳሚያዊ፡ ሞያውን ቴክኒካውን ኣብያተ ትምህርቲ እዩ። ደረጃ ትምህርቲ ዝዝርጋሕ ስሩዕ ኣካዳሚያዊ፡ ሞያውን ቴክኒካውን ኣብያተ ትምህርቲ እዩ። 
ትምህርቲ ኣብዚ ደረጃ’ዚ በጺሑ እውን ደው ዝብል ኣይኮነን። ኣብ ኣብያተ ትምህርቲ ዝቕሰም ትምህርቲ ኣብዚ ደረጃ’ዚ በጺሑ እውን ደው ዝብል ኣይኮነን። ኣብ ኣብያተ ትምህርቲ ዝቕሰም 
ፍልጠትን ሞያን፣ ናብ ግብራዊ ንጥፈት ዘሰጋግር መበገሲ’ዩ። እቲ ድሕሪኡ ዝመጽእ ዝዓበየ ፍልጠትን ሞያን፣ ናብ ግብራዊ ንጥፈት ዘሰጋግር መበገሲ’ዩ። እቲ ድሕሪኡ ዝመጽእ ዝዓበየ 
ቤት ትምህርቲ፡ ግብራዊ ስራሕ እዩ። መጽሔት መንእሰይ ኣብ ናይ ሎሚ ሕታማ፡ ናይ ስራሕ ቤት ትምህርቲ፡ ግብራዊ ስራሕ እዩ። መጽሔት መንእሰይ ኣብ ናይ ሎሚ ሕታማ፡ ናይ ስራሕ 
ዓለም’ውን እቲ ቀንዲ ቤት ትምህርቲ ምዃኑ ንምዝኽኻር ጭብጥታት ኣሰንያ ሓሳባት ኣቕሪባ ዓለም’ውን እቲ ቀንዲ ቤት ትምህርቲ ምዃኑ ንምዝኽኻር ጭብጥታት ኣሰንያ ሓሳባት ኣቕሪባ 
ኣላ። ኣላ። 

መጽሔት መንእሰይ፡ ኣብ ትሕዝቶታታ ምስ ግዜን ኩነታትን ዝኸይድ መመሓየሺ ለውጥታት መጽሔት መንእሰይ፡ ኣብ ትሕዝቶታታ ምስ ግዜን ኩነታትን ዝኸይድ መመሓየሺ ለውጥታት 
ከተተኣታቱ ብመደብ ትሰርሓሉ ኣላ። ዝበዝሐ ትሕዝቶኣ ብሕልፊ ንመንእሰያትን ተመሃሮን ከተተኣታቱ ብመደብ ትሰርሓሉ ኣላ። ዝበዝሐ ትሕዝቶኣ ብሕልፊ ንመንእሰያትን ተመሃሮን 
ዝበቅዕ፡ ዝስሕብን ዘማእዝንን ክኸውን ብዝሓየለ ክትጽዕት’ያ። ድሮ’ኳ ኣብ ናይ ሎሚ ሕታማ፡ ዝበቅዕ፡ ዝስሕብን ዘማእዝንን ክኸውን ብዝሓየለ ክትጽዕት’ያ። ድሮ’ኳ ኣብ ናይ ሎሚ ሕታማ፡ 
ኣድማስ ንእስነትን ሸዊትን ዝብሉ ሓደስቲ ዓምድታት ኣተኣታትያ ኣላ።ኣድማስ ንእስነትን ሸዊትን ዝብሉ ሓደስቲ ዓምድታት ኣተኣታትያ ኣላ።

ዮሃና ወርቃዊ እዮቤልዩ ዮሃና ወርቃዊ እዮቤልዩ 
ቤት ትምህርቲ ሰውራ!ቤት ትምህርቲ ሰውራ!

ካብ ቤት ትምህርቲ ሰውራ ክንቀስሞ ዝግባእ ኣገዳሲ ምህሮካብ ቤት ትምህርቲ ሰውራ ክንቀስሞ ዝግባእ ኣገዳሲ ምህሮ

መበል 50 ዓመት ዝኽሪ ምምስራት ቤት ትምህርቲ 
ሰውራ፡ ኣብ ክፍላ መስከረም 2026 ክኽበር እዩ። በዚ 
ኣጋጣሚ ታሪኻዊ ድሕረ ባይታ ቤት ትምህርቲ ሰውራን 
ኣብ ታሪኽ ምምዕባል፡ ዘመናዊ ሃገራዊ ትምህርቲ ኤርትራን 
ዝነበሮ ግደን ተመሊስካ ምርኣይ ኣገዳሲ ይኸውን። 

ቃልሲ ህዝቢ ኤርትራ ንናጽነት መሪሑ ኣብ ዓወት 
ዘብጽሐ መሪሕ ውድብ ህዝባዊ ግንባር ሓርነት፡ ድኻማት 
ሰውራ ኤርትራ ንምእራምን ሃገራዊ ቃልሲ ቅኑዕ መኣዝን 
ንምትሓዝን ካብ ተጋድሎ ሓርነት ኤርትራ ተፈልዩ 
ክምስረት እንከሎ፡ ዝሓንጸጾ ፕሮግራም፡ ኣብ ወተሃደራዊ 
ስርሒታት ጥራይ ዝቐንዐ ኣይነበረን። ፖለቲካዊ፡ ቁጠባዊ፡ 
ማሕበራውን ባህላውን መዳያት ዘጠቓልል ዕላማን 
ስትራተጂን ኣነጺሩ እዩ ተበጊሱ።  

ሃገራዊ ፕሮግራም ህዝባዊ ግንባር ሓርነት ኤርትራ፡ 
ኣብ ፖለቲካዊ መዳይ፡ ንሓፋሽ ህዝቢ እናወደብካ፡ 
እናንቃሕካን እናዕጠቕካን ባዕሉ ንባዕሉ ዝመሓደረሉ 
ብቕዓት እናዀስኰስካን ሰውራኡ ንኸዐውት ኣብ ዘኽእሎ 
ዝለዓለ ደረጃ ሱታፌን ጥምረትን ከም ዝበጽሕ ምግባር፣ 
ኣብ ወተሃደራዊ መዳይ፡ ብደባይን ተንቀሳቓስን ስልቲ 
ኲናት ጀሚርካ፡ ደረጃ ብደረጃ ናይ ተዂሲ ጉልበትን 
ቴክኖሎጂን ብቕዓትን ምዕባይ፣ ኣብ ቁጠባዊ መዳይ፡ 
ጠለባት ተጋዳላይን ህዝብን ዘማልእ ሎጂስቲካዊ ዓቕሚ 
ምጥራይን ርእስኻ ንምኽኣል ዝሕግዙ ትካላት ምምስራትን፣ 
ኣብ ማሕበራዊ መዳይ፡ ንህዝብን ተጋደልቲን መሰረታዊ 
ኣገልግሎታት፡ ከም ጥዕናን ትምህርቲን ማሕበራዊ 
ውሕስነትን ዝህብ ትካላት ምምስራትን ምምዕባልን፣ 
ኣብ ባህላውን መዳይ ድማ፡ ንመላእ ህዝቢ ዝሓቊፍ 
ያታዊ ውርሻታት መሰረት ዝገበረ ስልጡን ሃገራዊ ባህሊ 
ምዕንባብ ዝብል ሰፊሕ ዕላማታት ዝሓቘፈ እዩ ነይሩ። 

በዚ ኣመለኻኽታ’ዚ ህዝባዊ ሓይልታት (ድሓር 
ህዝባዊ ግንባር ሓርነት ኤርትራ) ካብ ዝተመስረተ 1970 
ክሳብ 1974 ኣብ ዝነበረ ዓመታት፡ ብሓደ ወገን ካብ ሃደን 
ተሓኤን ሰራዊት ጸላኢን ነብሱ እናተኸላከለ፡ ኣብ ሰሜናዊ 
ምብራቕ ሳሕል ንኡስ ደጀን ብምምስራት፡ ብውሕዱ ኣብ 
ዕማማት ዜናን ምንቕቓሕን፡ ሕክምና፡ ስንቂ፡ ወተሃደራዊ 
ታዕሊምን ዕቃበ ብረትን ዝነጥፋ ክፍልታት ከቕውም 
ከኣለ። ኣብ 1975-76 ድማ ደጀኑ ንምስፋሕ ኣብ ዝተፈላለየ 
ዕማማት ዝነጥፋ ክፍልታት ምቛም ቀጸሎ። ከም ኣካል 
ናይዚ ዓቢ ሃገራዊ ዕላማ’ዚ ድማ ቤት ትምህርቲ ሰውራ 
ኣብ 1976 ተመስረተ። 

ዓመተ 1975፡ ስርዓት ደርግ፡ ሕንሕነ ወተሃደራዊ 
ስዕረቱ፡ ኣብ ሰላማዊ ህዝቢ ንምፍዳይ፡ ካብ ኣስመራ 
ጀሚርካ ኣብ ኩሉ ከተማታትን ገጠራትን ኤርትራ፡ 

ትውፊትትውፊት

ብዙሕ ግፍዒታት ዝፍጽመሉ ዝነበረ እዋን ኮይኑ፡ ህዝባዊ 
ሓይልታት ነቲ ብሰንኪ ግፍዒታት ጸላኢ ካብ ዓድታቱ 
ክለቅቕ ዝተገደደ ህዝቢ ሃገሩ ገዲፉ ምእንቲ ከይስደድ 
መደበር ዕቑባት ዝመስረተሉ ግዜ ነበረ። ምምስራት መደበር 
ዕቑባት ብግደኡ ንምምስራት ቤት ትምህርቲ ሰውራ ካብ 
ዘቀላጠፉ ረቛሒታት ሓደ’ዩ ነይሩ። ኣብ ርእሲ’ዚ፡ ድሮ 
ሰፊሕ ገጠራት ኤርትራ ኣብ ትሕቲ ቁጽጽር ሰውራ ኤርትራ 
ኣትዩ ብምንባሩ፡ ምጅማር ኣገልግሎት ትምህርቲ ኣብቲ 
ሓራ ዝወጸ ቦታታት ግድን እዩ ነይሩ። 

መድረኽ 1977-1978 ህዝባዊ ግንባር ሓርነት ኤርት፡ 
“ሰብን መሬትን በብቕሩብ ሓራ ምውጻእ” ብዝብል 
ወተሃደራዊ ስትራተጂ፡ ከተማታት ሓራ ዘውጽኣሉ ዝነበረ 
እዋን እዩ። ኣርሒቑ ዝጥምት መሪሕ ውድብ ህዝባዊ 
ግንባር ንቤት ትምህርቲ ሰውራ መስሪቱዎ ስለዝጸንሐ 
ከኣ፡ እቲ ቤት ትምህርቲ ብዘውጽኦ ካሪኩለም መሰረት፡ 
ህዝባዊ ግንባር ኣብቲ ሓራ ዘውጽኦ ከተማታት ቀልጢፉ 
ኣገልግሎት ትምህርቲ ክጅምር ኣይተጸገመን። 

የግዳስ ኣብ መፋርቕ 1978 ብምኽንያት ግዙፍ 
ምትእትታው ሕብረተ-ሶቭየት፡ ወተሃደራዊ ሚዛን ሓይሊ 
ካብ ሰውራ ኤርትራ ናብ ስርዓት ደርግ ተቐየረ። ሰውራ 
ኤርትራ ድማ ካብ ሰፊሕ ከባቢታት ኤርትራ ከዝልቕ 
ተገደደ። ህ.ግ. ናብቲ ደጀኑ ዝኾነ ሰሜናዊ ሳሕል ተመልሰ። 
ምስዚ ኩነታት’ዚ ህ.ግ. ኣብ ዝተፈላለየ ከባቢታት ኤርትራ 
መስሪትዎ ዝነበረ ትካላት ናብ ሳሕል ኣግዓዞ። ኣብዚ 
ዝተጠቕሰ እዋን ስትራተጂያዊ ምዝላቕ፡ ቆልዑ ዝርከቡዎ፡ 
ብዙሕ ህዝቢ ምስቲ ሰራዊት ናብ ሳሕል ስለዝኣተወ ድማ 
ሰውራዊ ደጀን ሳሕል ካብቲ ዝነበሮ ክሰፍሕ ግድን ኮነ። 
እቶም ናብ ሳሕል ዝወረዱ ቆልዑ ድማ ብቐጥታ ኣብ ቤት 

ትምህርቲ ድሮ ሰውራ ኣትዮም ከምዝመሃሩ 
ተገብረ’ሞ፡ እቲ ቤት ትምህርቲ ኣዝዩ ሰፍሐ። 

ቤት ትምህርቲ ሰውራ፡ ነቶም ኣብ 
ሳሕል ዝተዓቚቡ ቆልዑ ጥራይ ኣገልግሎት 
ትምህርቲ ዝህብ ትካል ኣይነበረን። ኣብ ሓራን 
ሓውሲ ሓራን ገጠራት፡ ከምኡ’ውን ኣብ ሱዳን 
ኣብ መዓስከር ስደተኛታትን ከተማታትን 
ጨናፍር ዘርጊሑ ዘስተምህር ዝነበረ ትካል 
እዩ። ንተጋደልቲ ዝወሃብ ኣካዳምያዊ 
ትምህርቲ ኮነ ኣብ ህዝቢ ዝካየድ መሃይምነት 
ናይ ምጥፋእ ዘመተ እውን ብካሪኩለምን 
መምሃሪ መጻሕፍቲን ቤት ትምህርቲ ሰውራ 
እዩ ዝካየድ ዝነበረ።   

ህዝባዊ ግንባር፡ ኣብ መስርሕ ሃገራዊ 
ቃልሲ፡ ንትምህርቲ ከም ሓደ ኣገዳሲ 

መሳርሒ ንናጽነትን ሓርነትን እዩ ዝጥምቶ ነይሩ። ዕላማ 
ናይቲ ውድብ ሱር-በተኽ ፖለቲካዊ ማሕበረ ቁጠባውን 
ባህላውን ምስግጋር ምምጻእ ስለዝነበረ፡ ትምህርቲ ስነ 
ፍልጠታዊ ሓበሬታ ብምዝርጋሕ፣ ንባህላውን ውድዓውን 
ዓቕሚ ናይ ሰባትን ሕብረተሰብን ብምብርባር፣ ሓያል 
ኣቃላጣፊ ተራ ከምዝጻወት ብምእማን ልዑል ኣቓልቦ ሂቡ 
ብዕቱብ ዘሰላስሎ ዝነበረ ንጥፈት እዩ። 

    ህዝባዊ ግንባር፡ ገና ኣብ እዋን ሓርነታዊ ቃልሲ 
እንከሎ ኣብ ኣገልግሎት ትምህርቲ፡  ሰፊሕ ልምዲን 
ተመኩሮን ኣጥርዩ ስለዝጸንሐ፡ ህዝቢ ኤርትራ ብነዊሕን 
መሪርን ቃልስን መስዋእቲን ሓሊፉ ኣብ ግንቦት 1991 
ናጽነቱ ምስ ተጓናጸፈ፡ ህዝባዊ ግንባር ሽዑ ንሽዑ ማለት 
ድሕሪ ሰለስተ ወርሒ፡ ኣብ መስከረም ናይቲ ዓመት’ቲ፡ 
በቲ ዝጸንሐ መግዛእታዊ ካርኩለም ዘይኮነ፡ ብናቱ ሃገራዊ 
ካሪኩለም ትምህርቲ ክጅምር ኣይተጸገመን። 

ኣብ እዋን ሓርነታዊ ቃልሲ ዝተሓንጸጸን ብግብሪ 
ዝስርሓሉ ዝነበረን ሃገራዊ ፕሮግራም፡ ኣገልግሎት 
ትምህርቲ፡ ክሳብ ማእከላይ ደረጃ፡ ብዘይ ኣፈላላይ ጾታን 
ማሕበራዊ ቦታን ንኹሉ ዜጋ ብናጻ ክወሃብ፣ መባእታ 
ደረጃ ትምህርቲ ብቋንቋ ኣደ ክቐርብ፣ ኣብ ኩሉ ደረጃታት 
ዝወሃብ ትምህርቲ ዓለማዊ (ካብ ሃይማኖታዊ ትምህርቲ 
ዝተፈልየ) ክኸውን፡ ኣብ ዝብል መትከል ዝተመስረተ እዩ 
ነይሩ። ናይ ድሕሪ ናጽነት ኣገልግሎት ትምህርቲ ከኣ፡ ነዚ 
መትከል’ዚ ዝረዓመ እዩ። 

ቤት ትምህርቲ ሰውራ ኣብ ዝዝከረሉ፡ ጎሊሑ ዝለዓል 
ታሪኽ ኣሎ። ኣብቲ ርሱን ወተሃደራዊ ግጥማት ዝካየደሉ 
ዝነበረ እዋን፡ ኣቓልቦ ቆልዑ ይኹን መንእሰያት ኣብቲ 

ዝካየድ ዝነበረ ኲናት ክኸውን ግድን እዩ ነይሩ። በዚ ድማ 
“እንታይ ዝዓብስ ትምህርቲ’ዩ” ዝብል ስምዒታት ከልዓዕል 
ባህርያዊ እዩ። እዚ ስምዒት፡ ኣብቲ ፈላማ መድረኽ ኣዝዩ 
በዳሂ እዩ ነይሩ። 

“ትምህርቲ ንጥቕሚ ሓፋሽ!” ዝብል ህቡብ ጭርሖ 
ናይቲ ግዜ’ቲ፡ ነዚ ስምዒታት’ዚ ብምስጋር ኣስፊሕካ 
ንምጥማትን ንቕሓት ንምብራኽን ዝመጸ እዩ ነይሩ። 
ትምህርቲ ብቕዓትካ ኣሐዪሉ ዓቕምኻ ብዕጽፍታት 
ኣራቢሑ፡ ነቲ ትቃለሰሉ ዘለኻ ዕላማ፡ ነታ ተፍቅራ ሃገር፡ 
ነቲ በጃ ክትሓልፈሉ ዝተዳለኻ ህዝቢ ብዝለዓለ ኣድማዕነት 
ከተበርክተሉ ዘኽእለካ መሳርሒ እዩ፣ ስለዚ፡ ትምህርቲ 
ንገዛእ ርእስኻ ኢልካ ጥራይ ዘይኮነ ብቐንዱ ንጥቕሚ 
ሃገርካን ህዝብኻን ኢልካ ኢኻ ትመሃሮ፡ ዝብል መረዳእታ 
ኣብቶም ተማሃሮ ቆልዑ ይኹን ኣብ ውሽጢ ሃገርን 
ወጻኢን ኣብ ዝነበረ ህዝቢን ተጋዳላይን ንምስራጽ ሓያልን 
ውጽኢታውን ጐስጓስ እዩ ተኻዪዱ።

እቲ ሎሚ ሓደ ካብ ክብርታት ተቓለስቲ ሓርነት 
ወይ ሰማእታትና ኢልና ንጠቕሶ፡ “ፍትወት ትምህርቲ፡ 
ስራሕን መሃዝነትን” ውጽኢት ናይዚ ሓያልን ኣድማዒን 
ጐስጓስት’ዚ እዩ ነይሩ። ነዊሕ ኣብ ዘይኮነ ግዜ ክትስዋእ 
ምዃንካ እናፈለጥካ፡ ኣብ ቀጻሊ ትምህርቲን ስልጠናታትን 

ተጸሚድካ ብቕዓትካ ክብ ምባል፡ ብስራሕ ዘይምግባዝ፡ 
ሞያ ንምጥራይ ምህርኳት፡ ጸገማትን ሕጽረታትን 
ብብልሓትን መሃዝነትን ምስጋር፡ ብሉጽ ክብርታት 
ኤርትራውያን ተቓልስቲ እዩ ነይሩ። ተጋደልቲ እቶም 
ብቤት ትምህርቲ ሰውራኣ ዝሓለፉ ይኹኑ ዘይሓለፉ፡ ኣብ 
ሰራዊት ይሃሉዎ ኣብ ክፍልታት ደጀን፡ ኣብ ትምህርቲን 
ፍልጠትን ምምዕባል ክእለትን ዝነበሮም ድሌት መዐቀኒ 
ኣይነበሮን። ሳላ’ዚ ብሉጽ ባህሊ’ዚ ድማ፡ ኣብ ተዛማዲ 
ናይ ሰላም ሃዋህው፡ ኣብ ትምህርቲን ስራሕን እምበር 
ብሰንፈላል ዝሓልፍ ግዜ ኣይነበሮምን። ኣብታ ሓጻር 
ህይወቶም፡ ተማሂሮም ፍልጠትን ክእለትን ኣማዕቢሎም 
ድማ፡ ኣዝዩ ኣድማዒ ስራሕ ዓሚሞም፡ ብዙሕ ኣፍርዮም፡ 
ነባሪ ሓወልቲ ተኺሎም፡ መብዛሕትኦም በጃ ህዝቦም 
ይሓልፉ ነይሮም። 

ሎሚ ንቤት ትምህርቲ ሰውራ ኣብ እንዝክረሉ 
ኣጋጣሚ እምበኣር፡ ካብ ተመኩሮ ቤት ትምህርቲ ሰውራ 
ክንቀስሞ ዝግባእ ዓቢ ምህሮ፡ እዚ ባህሊ’ዚ እዩ። “ፍትወት 
ትምህርቲ፡ ስራሕን መሃዝነትን።” ምኽንያቱ እዚ ባህሊ’ዚ፡ 
ሎሚ ኣብ መስርሕ ህንጸት ሃገር እዩ ዝያዳ ዝጥለብ። 
ክንዲ ዝኾነ፡ ብልዑል ስምዒትን ተምሳጥን ክውረስ ዘለዎ 
ብሉጽ ክብሪ  እዩ።  ዮሃና ንዝኽሪ ወርቃዊ እዮቤልዩ ቤት 
ትምህርቲ ሰውራ!

ሃገራዊ ማሕበር መንእሰያትን ተመሃሮን ኤርትራ ብ1 
ሓምለ ኣብ ኣስመራ ኣብ ኣዳራሽ ዳዕሮ ኣብ ዘካየዶ ኣኼባ፡ 
ናይ ቀዳማይ መንፈቕ ዓመተ 2026 ንጥፈታቱ ብዕምቈት 
ምግምጋም ኣብ ትግባረ መደባት ናይ ዝቕጽል መንፈቕ 
ዘትዩ።

ኣብቲ ብሓለፍቲ ዞባታትን ክፍልታት ማእከላይ ቤት 
ጽሕፈትን ኣብ ትግባረ ዝተበጋገሱ መደባትን ገስጋስን 
ዝቐረበ መንፈቓዊ ጸብጻብ ስራሕ፡ ማሕበር ከም ወትሩ 
ኣብ ምምሕዳር ከባቢ፡ ዓድታትን ጨናፍር ኣብያተ 
ትምህርትን ዝለዓለ ኣተኩሮ ብምግባር፡ ኣብ መንእሰያትን 
ተመሃሮን ፖለቲካውን ውድባውን ንቕሓትን ተሳታፍነትን 
ዘበርኹ፡ ድሌትን ተገዳስነትን ኣብ ትምህርቲ ዘዕብዩ፡ 
ዜናውን ባህላውን መደባት ዘሐይሉ፡ ማሕበረ-ቁጠባዊ 
ንቕሓት ዘደንፍዑን ኣፍራይነት ዘዐብዩን ኣድማዕቲ ስርሓት 
ከም እተዓመ ተገምጊሙ።

ማሕበር፡ ምምሕዳር ከባቢ ከም መሰረት ውዳበኡ 
ብምውሳድ፡ ክሳብ ናብ ዓድን ቤት ትምህርትን ንኹሉ 
ተመሃራይ ንምውዳብን ንምምእዛንን ዘኽእል ጥሙሓውን 
ተተግባርን ቅርጽን ኣወዳድባን ኣብ ምሕያል፡ ኣብ ነፍሲ-
ወከፍ ጨንፈር ቤት ትምህርቲ፡ ብደረጃ ክፍሊ ወከልቲ 
ከም ዝህልዋ ብምግባር፡ ንዕኦም ዘወሃህዱ ኣካያዲት ኣካል 
ቤት ትምህርቲ ኣብ ምቛም ዘተባብዕ ገስጋስ ከም ዘርኣየ 

ሃማመተኤ፡ ናይ ቀዳማይ መንፈቕ ሃማመተኤ፡ ናይ ቀዳማይ መንፈቕ 
ንጥፈታቱ ብምግምጋም ኣብ ናይ ዝቕጽል ንጥፈታቱ ብምግምጋም ኣብ ናይ ዝቕጽል 

መደባት ስራሕ ዘትዩመደባት ስራሕ ዘትዩ

ደሃይ ማሕበርደሃይ ማሕበር

ኣብ ዝቐረበ ጸብጻብ ተገሊጹ። 

ውዳበ፡ ክሳብ ዓድን ቤት ትምህርትን ምውራዱ፡ ናብ 
መሰረት ወይ ናብ ባይታ (Grassroot) ንኽበጽሕ ዕድል 
ዝህብ’ዩ። እዚ ክሳብ ታሕቲ ወሪድካ ናይ ምውዳብ ኣሰራርሓ 
ነቲ ማሕበርን ነቶም ዝውደቡ መንእሰያትን ተመሃሮን 
ብዙሕ ረብሓታት እዩ ዘለዎ። ማሕበር ክሳብ ዓድን ቤት 
ትምህርትን ወሪዱ ክሰርሕ ዘኽእሎ ውዳበ ክፈጥር እንከሎ፡ 
ነቲ ማሕበር ዓሚቝ ማሕበራዊ ሱር ክሰድድ ስለ ዘኽእሎ፡ 
ሓይሊ’ዩ ዝህቦ። ብኣሽሓት ዝቝጸሩ ኣብ ርሑቕ ገጠራትን 
ኣብያተ-ትምህርትን ዝርከቡ መንእሰያት ኣብቲ መዋቕር 
ብምእታዎም፡ ሃማመተኤ ንሃገራዊ መደባት ንምትግባር 
ኣብ ዝብገሰሉ እዋን፡ ብዝለዓለ ቅልጣፈን ብዝተወደበ 
መገድን ዘድሊ ሓይሊ ሰብ ናይ ምውዳብን ምእካብን 
ዓቕሙ ብዕጽፍታት ከም ዝውስኽ ይገብሮ። 

ነቶም ዝውደቡ መንእሰያትን ተመሃሮን ዘለዎ 
ጥቕሚ’ውን ሰፊሕ’ዩ። ክሳብ ዓድን ቤት ትምህርትን ዝወረደ 
ውዳበ፡ ነቶም ኣብ ገጠራት ዝርከቡ ብኣሽሓት መንእሰያት 
ናይ ምምራሕ፡ ምውዳብ፡ መደባት ናይ ምእላይን 
ውሳነታት ናይ ምውሳድን ባይታ ክኸፍተሎም ምዃኑ 
ኣየጠራጥርን። እዚ ንመንእሰያት ካብ ንእስነቶም ሓላፍነት 
ምውሳድ፡ ምዛራብ፡ ንሕብረተሰቦም ምግልጋልን ናይ 
ምምራሕ ክእለት ምምዕባልን ሰፊሕ ዕድል ይፈጥረሎም። 

እዚ ውዳበ’ዚ ንተመሃሮን መንእሰያትን ብማዕረ ዘሳትፍ 
ብምዃኑ ዝግለል ኣካል ኣይህሉን። ናይ ብሓቂ ለውጥን 
ምዕባለን ዝርከብ፡ ሰባት ባዕላቶም ንጸገማቶም ተረዲኦም 
ብሳትፎኦም ንምፍትሑ ስጉምቲ ክወስዱ እንከለዉ’ዩ። 
እዚ ናብ ባይታ ዝወረደ ውዳበ፡ ንመንእሰያት ኣብ ዝሃለዉ 
ይሃልዉ ናብ መድረኽ ሰቒሉ ንጡፋት ተዋሳእቲ ዝገብር 
ብምዃኑ፡ ረብሓኡ ዕዙዝ ምዃኑ ኣብ ባይታ ይንጸባረቕ 
ምህላዉ እወታዊ መርኣያኡ’ዩ። 

በዚ መሰረት፡ ኣካያዲ ኣካል መሰረት ኩሉ ዓይነታት 
ውዳበ ማሕበር ብምዃኑ፡ ኣባላቱ መዛናኦም ንምእላይ 
ዘኽእሎም ንቕሓትን ጥበባትን ዘበርኽ ስልጠና ብስሩዕ 
ክወሃቦም፤ ተመሃሮ ክድልብዎ ንዝድለ ደረጃ ንቕሓት 
ብቕርበትን ስሩዕነትን መደባት ንምስልሳል ዝድርኽ ሓጸርቲ 
ወርሓዊ ኣነቓቓሒ ጽሑፋት ተዳልዩ፡ ኣብ ክፍሎም ብስሩዕ 
ክዛተይሎም፤ ዝንባሊኦም ዘለልይሉን ፈጠራዊ ዓቕሞም 
ዘዕብይሉን ክለባት ብምቛም ከም ዝነጣጠፉ ኣብ ምግባር 
ክስረሓሉ፤ መንእሰያት ሰራሕተኛታትን ሰብ ዉልቀ ዋኒንን 
ድማ ኣብ ምምሕዳር ከባቢኦም ኣብ ሓድሕዶም ንቕሓቶም 
ዘበርኽሉን ኣብ ከባቢኦም ንነኣሽቱ ተመሃሮ ዘማእዝንሉን 
ዝሕግዝሉን ተኣታትዩ ዘሎ ኣገባብ ውዳበ ዕቱብ ምክትታል 
ክግበረሉ ኣብ ዝብሉን ካልእን ብኣተኩሮ ክስርሓሎም ኣብ 
ሓባራዊ ምርድዳእ ተበጺሑ።

ኣቦ መንበር ሃማመተኤ ብጻይ ሳልሕ ኣሕመዲን 

ኣብ ዘስምዖ መዛዘሚ ቃል፡ ማሕበር፡ ኣብ ምምሕዳር 
ከባቢ፡ ጨናፍር ኣብያተ-ትምህርትን ኮለጃትን ኣተኩሮ 
ብምግባር፡ መንእሰያትን ተመሃሮን ብኣካዳሚ ጥራሕ 
ዘይኮነ፡ ብኣፍራይነት፡ ብፍቕሪ ሃገር፡ ብንቕሓትን ብሰፊሕ 
ኣጠማምታን ዝተሃንጸ ዓሚቝ ፍልጠት ከም ዝህልዎም 
ኣብ ምግባር፡ ሰፊሕ ተሳትፎ መንእሰያትን ተመሃሮን 
ዝህልዎ ዕቱብ መደባት ኣበጋጊሱ ምህላዉ ብምዝኽኻር፡ 
ኣብ ዘካይዶ ናይ ንቕሓትን ውዳበን ሃገራዊ ዕማማቱ፡ 
ኩሎም መሻርኽቲ ኣካላት መንግስትን ግንባርን ብሕልፊ 
ድማ ኣካላት ሚኒስትሪ ትምህርቲ ናህርን ድርኺትን ኣብ 
ምፍጣር ምትሕግጋዞም ከዛይዱ ተላብዩ። 

ስልጠና፡ ውሕሉል ምሕደራስልጠና፡ ውሕሉል ምሕደራ
ሃገራዊ ማሕበር መንእሰያትን ተመሃሮን ኤርትራ 

ብመሰረት ትካላዊ ዓቕሚ ኣባላቱ ንምምዕባል ሓንጺጽዎ 
ዝጸንሐ ውጥን ስራሕ፡ ውሕሉል ምሕደራ ንምርግጋጽ 
ዝዓለመ፡ ን70 ሓለፍቲ ንኡሳን ዞባታትን ኣሃዱታት ማእከላይ 
ቤት ጽሕፈትን ኣብ መሪሕነትን ምሕደራን ዘተኮረ ስልጠናን 
ናይ መነቓቕሒ መደባትን ሂቡ። 

እቲ ካብ 27 ሓምለ - ክሳዕ 9 ነሓሰ 2026፡ ዝተዋህበ 
ስልጠና፡ ሓለፍቲ ንኡሳን ዞባታትን ኣሃዱታት ማእከላይ ቤት 
ጽሕፈትን፡ ኣብ መሪሕነት ዘሎዎም ፍልጠት፡ መረዳእታ፡ 
ትዕዝብትን ተመኵሮን ዘዕቢ፡ ንጥፈታት ማሕበር ብኣድማዒ 
ኣገባብ ንምትግባር ዘድሊ ሓባራዊ መረዳእታ ዘሐይል፡ 
ኣብ ማሕበር ዝርከቡ መራሕቲ፡ ንሕድሕዶም ተመኵሮ 
ዝተለዋወጥሉን ናይ ኢሂን ምሂን ባይታ ዝፈጠረን ምንባሩ፡ 
ኣወሃሃዲት ናይ’ቲ ስልጠና ብጸይቲ ሄለን መኸታ ኣረዲኣ። 

እቲ ስልጠና፡ ብኽልተ ኣገባብ ከም እተዋህበ ዝገለጸት፡ 
ብጸይቲ ሄለን፡ ቀዳማይ፥ እቲ ስነ-ሓሳባዊ ትሕዝቶ፡ ህጡር 
ተመኵሮን ፍልጠትን ብዘለዎ ዶክተር ሃይለ ነጋሲ ክወሃብ 
እንከሎ፡ እቲ ካልኣይ ድማ፡ ምስ ቦታ ስራሕ ዝዛመድ 
መነቓቕሒ ስልጠና ከም እተዋህበ ኣብሪሃ። ኣገባብ 
ኣተሓሕዛ ንብረት፡ ፊይናንስያዊ ሰነዳት፡ ኣገባብ ምእካብ 
ሓበሬታ፡ ኣገባብ ትንተና ሓበሬታ፡ መረዳእታን መብርህን 
ስትራተጅያዊ ውጥን ማሕበር፡ ትሕዝቶ ካሪክለም ስልጠና 
መሪሕነትን ምሕደራን፡ ኣገዳስነትን ኣወዳድባን መኣድታት 
ስነ-ጥበብ፡ ተራ መራኸቢ ብዙሓን ማሕበር ኣብ ምዕባይ 
ንቕሓት መንእሰያት፡ ጀንደርን ኣቀራርባ መግለጽን፡ ወዘተ. 
ዝብሉ ኣገደስቲ ጽሑፋት ብኣባላት ማሕበር ከም ዝቐረቡ 

ብምዝርዛር፡ ብተወሳኺ ውዳበ ቅነ-መንእሰያት፡ ቀያሕቲ 
ዕምባባን ገምጋም ዝተኻየደ ስልጠናን ዝምልከቱ ሰለስተ 
ወረቓቕቲ’ውን ብሰልጠንቲ ከም ዝቐረበን ብሕቶን ርእይቶን 
ከም ዝሃብተመን ኣረዲኣ። 

ዝተዋህበ ስልጠና፡ ኣብ ኣፍራይነትን ኣተሓስስባን 
ርኡይን ተዓቓንን ለውጢ ከምጽእ ኣሰር ዝገድፍን ፍረ 
ዘለዎን ክኸውን ቀጻሊ ምስዓብን ምክትታልን ክግበረሉ 
ከም ዝግባእን ናብ ምሉእ ብቕዓት ክሳዕ ዝብጻሕ፡ እቲ ናይ 
ስልጠና መደባት ቀጻሊ ክኸውንን ድማ ኣብቲ ናይ ዘተን 
ክትዕን ኣጋጣሚ ተሰሚርሉ። 

ሰልጠንቲ፡ ኣብቲ ንማእቶታዊ ስራሕ እተሓዝአ ክፍለ-
ግዜ፡ ናብቲ ካብ ቅድሚ ሽዱሽተ ዓመት ኣትሒዙ ንማሕበር 
ተሓዚኡ ዝለምዕ ዘሎ ልዕሊ ሚእቲ ሽሕ ኣግራብ ዝጸደቐሉ 
ከባቢ ቤት ገርግሽ ዝርከብ ቦታ ልምዓት ብምኻድ ኮስኵሶምን 
ዛልዮምን።

ኣብ መዛዘሚ ስልጠና፡ ኣሰልጣኒ ምሕደራ ዶክተር 
ሃይለ ነጋሲ ኣብ ዘስምዖ መዛዘሚ ቃል፡ ምሕደራ መስርሕ 
ስለዝዀነ ሰልጠንቲ በብእዋኑ ክእለቶም ከዕብዩ፡ ከም 
መራሕቲ መንእሰያትን ተመሃሮን ንትምህርትን ፍልጠትን 
ክፉታት ክኾኑ፡ ሓድሕዳዊ ምምልላእ ከማዕብሉ፡ ዝበለጹ 
ብልሓታትን ሜላታትን ከዘውትሩን ውሕሉል ምሕደራ 
ብምትእትታው ንዝዓጠቕዎ ፍልጠት ብዝግባእ ኣብ ተግባር 
ከውዕሉን ተላብዩ።  

ሰልጠንቲ፡ ዝተዳለወሎም ምስክር ወረቐት ካብ ኢድ 
ኣሰልጣንን ሓለፍቲ ዞባታት ማሕበርን ተቐቢሎም። 

ስልጠና፡ ህየሳዊ ኣናብባን ጅራት ስነ-ጽሑፍንስልጠና፡ ህየሳዊ ኣናብባን ጅራት ስነ-ጽሑፍን
ሃገራዊ ማሕበር መንእሰያትን ተማሃሮን ኤርትራ ምስ 

ህንዳዊ ፕሮፌሰር ቴጅ ብምትሕብባር፡ ህየሳዊ ኣናብባን ጅራት 
ስነ-ጽሑፍን ብዝብል ኣርእስቲ፡ ካብ ግንቦት ክሳዕ ሓምለ 
2026 ናይ ክልተ ወርሒ ስልጠና ሂቡ። 

እቲ ምኩራት ስነጥበበኛታት፡ ደረስትን ጸሓፍትን 
ዝተሳተፍዎ፡ ኣብ ኣዳራሽ ስማፕ ዝተዋህበ ስልጠና፡ ብምሁር 
ናይ’ቲ ዓውዲ ህንዳዊ ፕሮፌሰር  ቴጅ ድሃር እዩ ተዋሂቡ። 
ፕሮፌሰር ቴጅ ናብ ኤርትራ ብዙሕ ግዜ ብምምልላስ 
ዝተፈላለዩ ስልጠናታትን መጽናዕታትን ዝገበረ ሊቕ’ዩ።  

እቲ መዓልታዊ ንኣስታት 3 ሰዓታት፡ ንኽልተ ወርሒ 
ዝቐጸለ ጽዑቕ ትምህርቲ፣ ኣብ ክልተ ዓበይቲ ክፋላት ማለት 
ህየሳዊ ኣናብባን ዓሌታት ስነ-ጽሑፍን ዝጠቓለለ ኮይኑ፣ ኣብ 
ትሕቲኡ ድማ ንሓደ ጽሑፍ ብኸመይ ኣገባብ ብህየሳዊ ዓይኒ 
ብምርኣይ ተንብቦ፡ ታሪኻዊ ኣመዓባብላ ስነ-ጽሑፍ፡ ተራ 
ስነ-ጽሑፍ ኣብ ዝተፈላለዩ መድረኻት፡ ብዛዕባ ጽዋ (Tale)፡ 
ሓጺር ዛንታ፡ ኖቬልን ካልኦት ኣገደስቲ ኣርእስታትን ዘካተተ’ዩ 
ነይሩ።  

ኣብቲ ናይ መመረቕታ ስነ-ስርዓት፡ ብስም ተመሃሮ ቃላ 
ዘስመዐት ዶክተር ሰላም ኪዳነ፣ ፕሮፌሰር ቴጅ ንዘርኣዮ ልዑል 
ናይ ምምሃር ወንን ናይ ምግባር ድሌትን ብስም ተመረቐቲ 
ድሕሪ ምምስጋን፣ ካብ ፕሮፌሰር ቴጅ ዝወረስዎ ናይ ምንባብ 
ባህሊ ክቕጽልዎ ምዃኖም ተመባጺዓ። “እዚ ዕለት እዚ፡ 
መዛዘሚ ናይ’ቲ ዝቐሰምናዮ ትምህርቲ ዘይኮነ፣ መበገሲ ናይ’ቲ 
ብሕጂ እንኸዶ መስርሕ ትምህርትን ዝተቐበልናዮ ናይ ምንባብ 
ዕዮ ገዛን እዩ ክኸውን ዘለዎ፡” ብምባል ናብ ተመረቕቲ ዝቐነዐ 
ለበዋኣ ኣብጺሓ። 

ኣብቲ ኣጋጣሚ ተረኺቡ ንተመረቕቲ ምስክር ወረቐት 
ዝዓደለ ኣቦ መንበር ሃማመተኤ ብጻይ ሳልሕ ኣሕመዲን፡ 

ንተመረቕቲ ዮሃናኡ ድሕሪ ምግላጽ፣ “ዝተማሃርካዮ ትምህርቲ 
ትርጉም ዝህልዎ፡ ነቲ ዝቐሰምካዮ ፍልጠት ናብ መዛኑኻን 
ሕብረተሰብካን ምስ እተመሓላልፎ’ዩ። ስለዚ እዚ ኣብዚ 
ክልተ ወርሒ ቀሲምክሞ ዘለኹም ፍልጠት ከም መንጠሪ 
ባይታ ብምጥቃም ብቐጻሊ ክትጽዕሩን ክትዓብዩን እምሕጸን፡” 
ብምባል ለበዋኡ ኣመሓላሊፉ። ብጻይ ሳልሕ፡ ነቲ ስልጠና ኣብ 
ምዕዋት ኣበርክቶ ንዝገብሩ ኣካላትን ወደብትን’ውን ኣመስጊኑ።  

ኣብቲ ናይ ምምራቕ ኣጋጣሚ ተረኺቡ ዝነበረ ተመራማሪ 
ታሪኽን ደራስን ኣቶ ኣለምሰገድ ተስፋይ ብወገኑ፣ ጽሓፋይ 
ምዃን ቀሊል ዕማም ከም ዘይኮነን ብዙሕ ምንባብን 
መጽናዕትን ከም ዝሓትት ብምዝኽኻር፡ ካብ ፕሮፌሰር ቴጅ 
እንመሃሮ ዝዓበየ ነገር ንፉዕ ጸሓፋይ ንምዃን፡ ልዑል ናይ 
ምንባብ ሸውሃትን ሓያል መጽናዕቲ ናይ ምግባር ልምድን 
ምህላው ምዃኑ ኣስሚርሉ። ዋዛ ሓዊሱ ድማ ከም ፕሮፌሰር 
ቴጅ ዝኣመሰሉ ዓሚቝ ፍልጠት ንዘለዎም ሰባት ብቐጻሊ 
ክንኵስኩሶምን ክንከስበሎምን ከምዝግባእ ኣዘኻኺሩ።  

ኣብ መወዳእታ ፕሮፌሰር ቴጅ ንዝተገብረሉ ክንክንን 
ሓልዮትን ድሕሪ ምምስጋን፣ ካብ 1997 ኣትሒዙ ምስ 
ኤርትራውያን መንእሰያት ንዝነበሮ ምትእስሳር ኣብቲ ኣጋጣሚ 
ገሊጽዎ። “ነዚ ዓይነት ምትእስሳር ምርካበይ ዕድለኛ እየ፡” 
ብምባል ድማ ስምዒቱ ገሊጹ። ምስ ኤርትራ ዘለዎ ስምዒታዊ 
ምትእስሳር፡ ልዑል ምዃኑ’ውን ኣብቲ ኣጋጣሚ ጠቒሱ። 
ፕሮፌሰር ቴጅ ብዘይካ እቲ ኣብ ኣስመራ ዝሃቦ ናይ ክልተ 
ወርሒ ጽዑቕ ስልጠና፡ ኣብ ከረንን ኣስመራን’ውን ነናይ ሓደ 
መዓልቲ ኣስተምህሮ ሂቡ እዩ። 

ኣብ መወዳእታ፡ ተመረቕትን እቲ ስልጠና ዕዉት ንክኸውን 
ኣበርክቶ ንዝገበሩ ኣካላትን ናይ ምስክር ወረቐት ድሕሪ ምዕዳል 
ብናይ ሓባር ስእሊ፡ እቲ ናይ መመረቕታ መደብ ተዛዚሙ። 

ሞደሊስት ስኒት ሃብተኣብ ተወልደመድህንሞደሊስት ስኒት ሃብተኣብ ተወልደመድህን
ኣብ ሞዴልን ዲዛይንን ምስ ዝነጥፉ መንእሰያት ዘትያኣብ ሞዴልን ዲዛይንን ምስ ዝነጥፉ መንእሰያት ዘትያ
ካብ 120 ሃገራት ዝተወከላ ወይዘራዝር ዝሳተፋኦ ኣብ 

ቬትናም ዝካየድ ዘሎ መበል 73 ውድድር ቊንጅና ዓለም 
2026፡ ብምዕሩግ ባህላዊ ኣልባሳት ቬትናም ማዕሪጉ፡ ብ13 
ነሓሰ ብወግዒ ተኸፊቱ፣ ክሳብ 5 መስከረም ድማ ውድድራቱ 
ይቕጽል ኣሎ። ኣቦ መንበር ውድድር ቊንጅና ዓለም 
ጁሊያ ሞርለይን ወይዘሪት ቊንጅና ዓለም 2021 ካሮሊና 
በይላውስካን ኣብ’ቲ ውድድር ካብ ዝተረኽቡ ኣጋይሽ’ዮም። 
ኣብ’ዚ ውድድር፡ ኣብ ኣመሪካ - ክፍለ ግዝኣት ቨርጂንያ ትነብር 
ኤርትራዊት ሞደሊስት ስኒት ሃብተኣብ ተወልደመድህን፡ 
ንኤርትራ ወኪላ ትሳተፍ ኣላ። 

ኣብ 2000 ኣብ ኣስመራ ተወሊዳ ዝዓበየት ስኒት፡ 
ኣብ ሕቡራት መንግስታ ኣመሪካ - ክፍለ ሃገር ቨርጂንያ’ያ 
ትቕመጥ። ኣብ’ቲ ዝለዓለ ምርምር ዝካየደሉ ዩኒቨርሲቲ ጆርጅ 
መይሰን ድማ፡ ብዓውዲ ‘ኒውሮሳይንስ’ ብቐዳማይ ዲግሪ 
ተመሪቓ። ንሳ፡ ነዚ ዓውዲ ከተጽንዕ ዝመረጸትሉ፡ ብዅነታት 
ጥዕና ናይ’ታ ናይ ኦቲዝም ስንክልና ዘለዋ ንእሽቶ ሓፍታ ኣመና 
ስለ ትግደስ’ዩ። ጎድኒ ጎድኒ ትምህርታ’ውን፡ ከም ሓፍታ 
ዝኣመሰሉ ስንኩላን ቈልዑ፡ ብዓለም ደረጃ ቆላሕታን ሓገዝን 
ዝረኽብሉ ዕድል ንኽፍጠረሎም፡ ብዛዕባ ጸገማቶም ልሳን 
ኮይና ክትገልጸሉ ኣብ ዘኽእላ ውድድር ቁንጅና ክትሳተፍ 
ተበጊሳ። 

ንፈለማ ግዜ፡ ንኤርትራ ወኪላ ኣብ ውድድር ቊንጅና 
ኣፍሪቃ ኣመሪካ 2023 ተሳቲፋ። ወይዘሪት ኣፍሪቃ (Miss Af-
rica) ኮይና ከኣ፡ ኣብ’ቲ ዓለም ምሉእ ዝርእዮን ዝከታተሎን 
መድረኽ ደይባ ኣኽሊል ደፊኣ፣ ስማን ስም ሃገራን ኣጸዊዓን 
ባንዴራኣ ኣምበልቢላን። ድሒሩ ብዝሰዓበ ዕድላት’ውን፡ ናይ 
ክብሪ ኣምባሳደር መንሽሮ ጡብ ክትከውን በቒዓ። 

178 ሰንቲ ሜትር ዝቘመታ ወይዘሪት ስኒት፡ ኣብ 
2024’ውን፡ ኣብ ውድድር ቊንጂና ዓለም ተሳቲፋ እኳ 

እንተኾነት፡ ኣብ’ቲ ቀንዲ ውድድር ኣይተዓወተትን። በቲ 
ዘቕረበቶ ፕሮጀክት ግዳ፡ ምስ ቀዳሞት ዓሰርተ ተሰሪዓ፡ 
ነሓስ ማዳልያ ተሸሊማ። ሕጂ ከኣ፡ ኣብ ውድድር ቊንጅና 
ዓለም 2026፡ ንምስታፍ ኣብ ቬትናም ትርከብ። ውድድር 
ቁንጅና ዓለም 2026 - ቬትናም፡ ካብ 9 ነሓሰ ጀሚሩ ክሳዕ 
5 መስከረም 2026 ዝካየድ ዘሎ ኮይኑ፡ ካብ ኣብ ጽባቐ ዝያዳ 
ኣብ ስራሕካ ወይ ኣብ’ቲ እተቕርቦ ፕሮጀክት ስለ ዘድህብ፡ 
ምስ ዕላማኣን ራኢኣን ዝኸይድ ስለዝኾነ፡ ክትዕወት ምሉእ 


